
 Vátryggingafélagið X v/starfsábyrgðartryggingar  
lögmannsstofu 

 
 

Ágreiningur um stofnun bótaábyrgðar vegna lögmannsaðstoðar 2004 - 2005. 

Gögn. 
1) Málskot móttekið 05.10. 2007, ásamt fylgiskjölum. 
2) Bréf vátryggingafélagsins til nefndarinnar, dags. 22.10. 2007. 

 
Málsatvik. 
Fyrirliggjandi gögn upplýsa um aðdraganda máls þessa og afstöðu aðila.  
M leitaði til umræddrar lögmannsstofu í október 2004 til fá liðsinni vegna innheimtu á víxilkröfu. 
Hann var ekki sáttur við þá aðstoð sem hann fékk, hann telur að lögmaðurinn hafi gert mistök að 
fylgja ekki eftir dómsátt með fjárnámi í tæka tíð. 
Vátryggingafélagið telur að sá tími sem leið frá því að réttarstátt féll í galddaga þar til 
fjárnámsbeiðni var send sýslumanninum í Kópavogi hafi ekki verið óeðlilegur við afgreiðslu mála 
af þessum toga. Sá meinti afgreiðslumáti að þessu leyti varði ekki bótaskyldu úr 
starfsábyrgðartryggingu lögmannsins. Hið sama megi segja um framhald málsins. 
Vátryggingfélagið lætur þess m.a. getið efnislega í bréfi til M, dags. 04.10. 2006, að það telji 
bótaábyrgð ekki vera fyrir hendi samkvæmt skilmálum. Krafa M á hendur skuldara máls þessa hafi 
þá ekki verið fallin niður. Af þeim sökum verði ekki séð að háttsemi vátryggingartaka hafi leitt til 
fjártjóns.  
 
Álit. 
Þegar tekið er mið af fyrirliggjandi gögnum hefur ekki verið sýnt fram á bótaábyrgð samkvæmt 
starfsábyrgðartryggingu lögmannsins. Lögmaðurinn virðist ekki hafa vanrækt starfsskyldur sínar á 
þann veg að það hafi skaðabótaábyrð í för með sér.  
 
Niðurstaða. 
Bótaábyrgð er ekki fyrir hendi. 
 

Reykjavík 13. nóvember 2007 
 

___________________________ 
Rúnar Guðmundsson hdl. 

 Dögg Pálsdóttir hrl.   Jón Magnússon hrl.   


